
მედიამონიტორინგი20.07.2016
ტელევიზია  
20.07.2016
არხი:	 ტვ პირველი
გადაცემა:  საქმიანი დილა 
საქართველოსა და თურქეთის მთავრობები მაღალი დონის სტრატეგიული საბჭოს ჩამოყალიბებაზე შეთანხმდნენ. შესაბამის დოკუმენტს ხელი საქართველოს პრემიერ-მინისტრმა გიორგი კვირიკაშვილმა და თურქეთის პრემიერ-მინისტრმა ბინალი ილდირიმმა მოაწერეს. ორი ქვეყნის მთავრობებს შეთანხმდნენ შრომის, სოციალური დაცვისა და დასაქმების სფეროებში თანამშრომლობაზე.
http://mediamonitoring.ge/mms/includes/video/video.php?id=3781377
--- 

19.07.2016
არხი:	 I არხი
გადაცემა:  ეკონომეტრი
მედიკამენტებზე საერთო იმპორტის 34% მოდის. ცე-ჰეპატიტის პროგრამამ, საქართველოს საგარეო სავაჭრო ბრუნვის მონაცემებში, რადიკალური ცვლილებები შეიტანა. პირველად, ბოლო წლებში, საქართველოს უმსხვილესი სავაჭრო პარტნიორი კანადაა და არა თურქეთი, რაც ძირითადად ამ პროგრამისთვის განკუთვნილი მედიკამენტების იმპორტის გამო მოხდა. "საქსტატის" ცნობით, კანადიდან მედიკამენტების იმპორტმა 6 თვეში მილიარდ 260 მილიონი დოლარი შეადგინა. სულ სამკურნალო საშუალებების იმპორტის მოცულობა იანვარ-ივნისში მილიარდ 613 მილიონი დოლარია, რაც მთლიანი იმპორტის 34%-მდეა. აღსანიშნავია, რომ შარშან ამავე პერიოდში საქართველოში მედიკამენტების იმპორტი მხოლოდ 291 მილიონამდე იყო. შეგახსენებთ, რომ ცე-ჰეპატიტის პროგრამის ფარგლებში, საქართველო მედიკამენტებს გრანტის სახით იღებს, თუმცა ის სავაჭრო ბრუნვის მაჩვენებლებში მაინც აისახება.
http://mediamonitoring.ge/mms/includes/video/video.php?id=3780871
--- 

19.07.2016
არხი:	 ტვ პირველი
გადაცემა:  ბიზნეს კონტრაქტი 18:30
საქართველოს იმპორტის სტრუქტურაში მედიკამენტები 600 მილიონ აშშ დოლარამდეა. ამდენად ძალიან მნიშვნელოვანია რომ ადგილობრივი წარმოება განვითარდეს. მსგავსი შინაარსის განცხადება გუშინ ეკონომიკის მინისტრმა ფარმაცევტული ბიზნესის წარმომადგენლებთან შეხვედრის დასრულების შემდეგ გააკეთა. შეხვედრას თითქმის ყველა ფარმაცევტული ბიზნესის წარმომადგენელი დაესწრო. შეხვედრა ფარმაცეფტული კომპანიების ასოციაციის ორგანიზებით გაიმართა და სწორედ ასოციაციის პრეზიდენტი ქალბატონი ირინე ჭელიძე იყო მოწვეული სტუმრად ბიზნეს კონტრაქტში. მისი თქმით ასოციაციას მჭიდრო კავშირი და თანამშრომლობითი ურთიერთობა აქვთ ეკონომიკისა და ჯანდაცვის სამინისტროსთან.
http://mediamonitoring.ge/mms/includes/video/video.php?id=3780951
--- 

19.07.2016
არხი:	 რუსთავი 2
გადაცემა:  კურიერი 15:00
ანკარაში ვიზიტის ფარგლებში, გიორგი კვირიკაშვილი თურქეთის პარლამენტის თავმჯდომარეს შეხვდა. ქართული დელეგაცია მონაწილეობას მიიღებს ქვეყნებს შორის სტრატეგიული პარტნიორობის საბჭოს პირველ სხდომაში და ამის შემდეგ კი რამდენიმე თანამშრომლობის მემორანდუმის გაფორმება იგეგმება. დავით სერგეენკო: გაიმართება შეხვედრები ქვეყნებს შორის სტრატეგიული თანამშრომლობის  საბჭოს შექმნის სესახებ, ასევე ჩვენ გვექნება შეხვედრები კოლეგა სამინისტროებთან, კერძოთ ხელს მოვაწერთ ხელშეკრულებას თრქეთთან თანამშრომლობაზე შრომის, დასაქმებისა და სოციალური პოლიტიკის დარგში ამ მხრივ თურქეთს ძალიან მდიდარი გამოცდილება აქვს. 
http://mediamonitoring.ge/mms/includes/video/video.php?id=3780517
--- 

19.07.2016
არხი:	  მაესტრო
გადაცემა:  კონტაქტი რვაზე
 ომის ვეტერანებისთვის მომზადებული წერილი მაესტრომ ექსკლუზიურად მოიპოვა. დოკუმენტში ვკითხულობთ, რომ 2013 წლის პირველი სექტემბრიდან დღემდე სოციალური დახმარების სახით აღებული თანხა ომის მონაწილემ სახელმწიფო ბიუჯეტში უკან უნდა დააბრუნოს. ეგრეთწოდებული ურჩი ვეტერანების წინააღმდეგ უწყებამ სასამართლოს მიმართა.
http://mediamonitoring.ge/mms/includes/video/video.php?id=3781034
--- 

19.07.2016
არხი:	 რუსთავი 2
გადაცემა:  კურიერი 15:00
25 წლის ნიკოლოზ ბერიანიძეს უბედურის შემთხვევის გამო სჭირდება დახმარება. ის უკვე სამი თვეა უმძიმესი დიაგნოზით კომატოზურ მდგომარეობაში რეანიმაციულ განყოფილებაში იმყოფება. მას ქალატვინის ტრავმა აქვს.
http://mediamonitoring.ge/mms/includes/video/video.php?id=3780227
--- 
 
19.07.2016
არხი:	 ტელეკომპანია აჭარა
გადაცემა:  ახალი ამბები 18:00
4 წლის გიგლა ზაქარაძეს დახმარება სჭირდება. მას სტამბულში სამედიცინო გამოკვლევები უნდა ჩაუტარდეს, რისი საშუალებაც ოჯახს არ აქვს. ამ მკურნალობაზეა დამოკიდებული მისი ჯანმრთელობის სემდგომი მდგომარეობა.
http://mediamonitoring.ge/mms/includes/video/video.php?id=3780825
--- 

19.07.2016
არხი:	 რუსთავი 2
გადაცემა: კურიერი 18:00
დახმარება სჭირდება 18 წლის ვიქტორ შჩიგოლევს, რომელსაც ძვლის სიმსივნის დიაგნოზი დაუდგინდა. მას ბოლო სარეაბილიტაციო კურსისთვის ესაჭიროება თანხა. 9 კურსი უკვე ვიქტორს ჩატარებული აქვს.   
http://mediamonitoring.ge/mms/includes/video/video.php?id=3780890
--- 


ინტერნეტი
20.07.2016	
მედიასაშუალება: http://www.interpressnews.ge/ge/sazogadoeba/389345-khvalidan-aragadamdeb-daavadebatha-risk-faqtorebis-kvleva-itsyeba.html

ხვალიდან არაგადამდებ დაავადებათა რისკ-ფაქტორების კვლევა იწყება
ჯანმრთელობისა და სოციალური დაცვის სამინისტროს დაავადებათა კონტროლისა და საზოგადოერივი ჯანმრთელობის ეროვნული ცენტრი ხვალიდან არაგადამდებ დაავადებათა რისკ-ფაქტორების კვლევას იწყებს.  ”არაგადამდები დაავადებები - გულსისძარღვთა დაავადებები, კიბო, ფილტვის ქრონიკული დაავადებები, დიაბეტი, ტრავმა - არის მსოფლიოში, ევროპაში და საქართველოში სიკვდილიანობისა და სოციალური ტვირთის ყველაზე მთავარი მიზეზი, - ამის შესახებ დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელმა, ამირან გამყრელიძემ დღეს გამართულ ბრიფინგზე განცხადა. მისივე თქმით, არაგადამდები დაავადებები არის პრევენცირებადი თუ რისკ-ფაქტორებს მინიმუმამდე დაიყვანენ. ”თამბაქოს მოწევა, მაღალი წნევა, ჭარბი წონა, ნაკლები ფიზიკური აქტივობა, არაჯანსაღი კვება ამ რისკ-ფაქტორების კვლევას აქვს ძალიან დიდი მნიშვნელობა, რადგან ეს დაავადებები თავისთავად არის პრევენცირებადი. ანუ შეიძლება მათი პროფილაქტიკა თუ რისკ-ფაქტორების ადამიანზე მოქმედებას მინიმუმამდე დავიყვანთ”, - განაცხადა გამყრელიძემ. მისივე ინფორმაციით, არაგადამდებ დაავადებათა რისკ-ფაქტორების კვლევა ხორციელდება ჯანმო-ს სტანდარტული ინსტრუმენტის (STEPS მეთოდოლოგია) გამოყენებით. STEPS კვლევას დაავადებათა კონტროლისა და საზოგადოებრივი ჯანმრთელობის ეროვნული ცენტრი მთელი საქართველოს მასშტაბით ახორციელებს. ”საქართველოში STEPS კვლევა პირველად 2010 წელს ჩატარდა. ამ ეტაპზე გამოკვლეულნი იქნებიან შემთხვევითად შერჩეული 6 000-მდე 18-69 წლის საქართველოს მოქალაქეები”, - განაცხადა ამირან გამყრელიძემ. STEPS კვლევა სამეტაპიანია. პირველი ეტაპი არის ინტერვიუირება, რომლის დროსაც სპეციალური კითხვარით ხდება ადამინების გამოკითხვა, შემდგომი ეტაპი გახლავთ ადგილეზე წნევის გაზომვა, სიმაღლის გაზომვა, წელისა და თეძოს გარშემოწერილობის და ა.შ. მესამე ეტაპზე ხდება ლაბორატორიული კვლევა, როდესაც ადამიანს ესაზღვრება სისხლში გლუკოზის, ქოლესტეროლის და შარდში მარილის, კრეტინინისა და კოტინინის მაჩვენებლები”, - განაცხადა ამირან გამყრელიძემ. მისივე თმით, ყველა ეს პროცედურა მოსახლეობისთვის უფასოა. ამირან გამყრელიძემ ასევე მოსახლეობას მიმართა, რომ მაქსიმალურად შეუწყონ ხელი დაავადებათა კონტროლისა და საზოგადოებრივი ჯანმრთელობის ეროვნული ცენტრის წარმომადგენლებს კვლევის განხორციელებაში.
19.07
ინტერპრესნიუს.ჯი- http://www.interpressnews.ge/ge/sazogadoeba/389278-saqarthveloshi-aragadamdebi-daavadebebisa-da-mathi-risk-faqtorebis-meore-kvleva-itsyeba.html?ar=A
--- 

19.07.2016	
მედიასაშუალება: http://bpi.ge/index.php/umskhvilesi-saimporto-sasaqonlo-jgufi-samkurnalo-sashualebebi-iyo/

უმსხვილესი საიმპორტო სასაქონლო ჯგუფი სამკურნალო საშუალებები იყო
უმსხვილესი საიმპორტო სასაქონლო ჯგუფი 2016 წლის იანვარ-ივნისში სამკურნალო საშუალებები იყო, რომლის იმპორტმა 1614 მლნ. აშშ დოლარი და მთელი იმპორტის 34 პროცენტი შეადგინა. აქედან, C ჰეპატიტის მედიკამენტების იმპორტმა 1486 მლნ. აშშ დოლარს მიაღწია. მეორე ადგილზე იმყოფებოდა ნავთობის და ნავთობპროდუქტების სასაქონლო ჯგუფი 243 მლნ. აშშ დოლარით, რაც იმპორტის 5 პროცენტი იყო. მესამე ადგილზე მსუბუქი ავტომობილების სასაქონლო ჯგუფი დაფიქსირდა 219 მლნ. აშშ დოლარით (იმპორტის 5 პროცენტი).
--- 

მედიასაშუალება: http://kvira.ge/%E1%83%AE%E1%83%94%E1%83%9A%E1%83%A1-%E1%83%9B%E1%83%9D%E1%83%95%E1%83%90%E1%83%AC%E1%83%94%E1%83%A0%E1%83%97-%E1%83%AE%E1%83%94%E1%83%9A%E1%83%A8%E1%83%94%E1%83%99%E1%83%A0%E1%83%A3%E1%83%9A/

“ხელს მოვაწერთ ხელშეკრულებას თურქეთთან თანამშრომლობაზე, დასაქმებისა და სოციალური პოლიტიკის დარგში”
ჯანდაცვის მინისტრის დავით სერგეენკოს განცხადებით, დღეს თურქეთში გაიმართება შეხვედრა ქვეყნებს შორის სტრატეგიული საბჭოს შექმნის შესახებ. “ასევე ჩვენ გვექნება შეხვდრები კოლეგა სამინისტროებთან, კერძოდ, ხელს მოვაწერთ ხელშეკრულებას თურქეთთან თანამშრომლობაზე შრომის, დასაქმებისა და სოციალური პოლიტიკის დარგში. ამ მხრივ, თურქეთს ძალიან მდიდარი გამოცდილება აქვს. მან ეკონომიკური კრიზისის პირობებშიც შეძლო ათასობით ახალი სამუშაო ადგილის შექმნა”, – განაცხადა სერგეენკომ, რომელიც თურქეთში ვიზიტით მყოფ საქართველოს პრემიერს ახლავს თან.
პირველი.ქომ.ჯი- http://pia.ge/show_news.php?id=73317&lang=geo
--- 

19.07.2016	
მედიასაშუალება: http://marshalpress.ge/archives/49267

საქართველოს და თურქეთის პრემიერ-მინისტრების ხელმოწერა (ვიდეო)
საქართველოსა და თურქეთის მთავრობები მაღალი დონის სტრატეგიული საბჭოს ჩამოყალიბებაზე შეთანხმდნენ – შესაბამის დოკუმენტს ხელი საქართველოს პრემიერ მინისტრმა გიორგი კვირიკაშვილმა და თურქეთის პრემიერმინისტრმა ბინალი ილდირიმმა მოაწერეს. ხელმოწერის ცერემონია ანკარაში, საქართველოს პრემიერმინისტრის ოფიციალური ვიზიტის ფარგლებში გაიმართა. საქართველოსა და თურქეთის მთავრობა თანამშრომლობას აღრმავებს ინვესტიციების ურთიერთწახალისებისა და დაცვის მიმართულებით. “საქართველოს მთავრობასა და თურქეთის რესპუბლიკის მთავრობას შორის ინვესტიციების ურთიერთწახალისებისა და დაცვის შესახებ“ ახალი შეთანხმება, რომელსაც საქართველოს მხრიდან ხელი მოაწერა ეკონომიკისა და მდგრადი განვითარების მინისტრმა დიმიტრი ქუმსიშვილმა, ხელს შეუწყობს ორივე ქვეყნის ინვესტორებს ინვესტიციების განხორციელებაში, ასევე სამეწარმეო ინიციატივების სტიმულირებას, შეთანხმების მონაწილე მხარეთა ეკონომიკურ განვითარებას და ეკონომიკური რესურსების ეფექტურ გამოყენებას. სარკინიგზო ტრანსპორტის მეშვეობით სატვირთო გადაზიდვების და სამგზავრო გადაყვანების განვითარების მიზნით, ხელი მოეწერა „თურქეთის რესპუბლიკის მთავრობასა და საქართველოს მთავრობას შორის სარკინიგზო გადაზიდვისა და მგზავრთა გადაყვანის შესახებ ჩარჩო შეთანხმების“ პროექტს. ორი ქვეყნის მთავრობებს შეთანხმდნენ შრომის, სოციალური დაცვისა და დასაქმების სფეროებში თანამშრომლობაზე. შეთანხმებას ხელი საქართველოს ჯანდაცვის მინისტრმა დავით სერგეენკომ მოაწერა. დღესვე თურქეთის რესპუბლიკის იუსტიციის სამინისტროსა და საქართველოს სასჯელაღსრულების და პრობაციის სამინისტროს შორის, სასჯელაღსრულების სფეროში თანამშრომლობის ურთიერთგაგების მემორანდუმი გაფორმდა, რომელსაც ხელი საქართველოს სასჯელაღსრულებისა და პრობაციის მინისტრი კახა კახიშვილმა მოაწერა.
ექსპრესნიუს.ჯი- http://epn.ge/?id=27882	
კვირა.ჯი- http://kvira.ge/%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D%E1%83%A1%E1%83%90-%E1%83%93%E1%83%90-%E1%83%97%E1%83%A3%E1%83%A0%E1%83%A5%E1%83%94%E1%83%97%E1%83%98-5/
--- 

მედიასაშუალება: http://commersant.ge/?m=5&news_id=39580&cat_id=8

შშმ პირთა დამსაქმებლებს სახელმწიფო ოთხი თვის განმავლობაში დაეხმარება
შეზღუდული შესაძლებლობისა და სპეციალური საგანმანათლებლო საჭიროების მქონე პირების დასაქმებისთვის სოციალური მომსახურების სააგენტომ ხელფასების 50-%-იანი სუბსიდირების პროგრამა დაამტკიცა. პროგრამის მიხედვით, დამსაქმებელმა, რომელსაც შშმ პირის დასაქმების სურვილი აქვს, სოციალური მომსახურების სააგენტოში უნდა წარადგინოს ვაკანსია და სახელმწიფო მას შშმ პირისთვის ხელფასის გადახდაში ოთხი თვის განმავლობაში დაეხმარება. 4 თვის შემდეგ დამსაქმებელი ვალდებულია დადებული კონტრაქტის საფუძველზე დასაქმებულს გაუგრძელოს შრომითი კონტრაქტი და ხელფასი თვითონ აუნაზღაუროს. დასაქმების ხელშეწყობის სახელმწიფო პროგრამის ბიუჯეტი 676 000 ლარია და თითოეული დასაქმებულისთვის თვეში სახელმწიფო მაქსიმუმ 460 ლარს გადაიხდის. ჯანდაცვის სამინისტროს შრომის და დასაქმების პოლიტიკის დეპარტამენტის ხელმძღვანელის, ელზა ჯგერენაიას განცხადებით, პროგრამა საპილოტეა. “რამდენიმე რეგიონში დამსაქმებლებმა უკვე გამოთქვეს შშმ და სსსმ პირების დასაქმების სურვილი. პროგრამა პილოტირების პროცესშია. შემდეგ წელს სამუშაო ადგილების ფიზიკური ადაპტირების სუბსიდირებასაც ვაპირებთ”. დასაქმების ხელშეწყობის პროგრამა სააგენტომ შარშან დაიწყო და პროგრამის ერთ-ერთი მიზანი შრომის ბაზრის კვლევაა. “წელს პროგრამას, ე.წ. მოწყვლადი დაბალკონკურენტუნარიანი ჯგუფების დასაქმების ხელშეწყობის კომპონენტი დაემატა. მოდელის შემუშავებაში სხვადასხვა ადგილობრივი და საერთაშორისო ორგანიზაციებიც იყვნენ ჩართული. იმედი მაქვს, პროგრამა მაქსიმალურად შეუწყობს ხელს შეზღუდული შესაძლებლობისა და სპეციალური საგანმანათლებლო საჭიროების მქონე პირების დასაქმებას”, – ამბობს ელზა ჯგერენაია.
--- 

მედიასაშუალება: http://www.epn.ge/?id=27841

 მძიმე ონკოლოგიური დაავადების მქონე პაციენტს დახმარება ესაჭიროება
მძიმე ონკოლოგიური დაავადების მქონე ოლეგი ღონღაძეს ძვირადღირებული მედიკამენტების, ავესტინისა და ალტუზანის შესაძენად საზოგადოების დახმარება სჭირდება. გადატანილი რამდენიმე მძიმე ოპერაციის შემდეგ, ავდმყოფისთვის მედიკამენტების მიღება სასიცოცხლოდ მნიშვნელოვანია. აღსანიშნავია, რომ პაციენტს ყოველდღიურად, წამლის სხვადასხვა სახეობა ესაჭიროება. ხანგრძლივი ავადმყოფობიდან გამომდინარე, ოჯახს ძვირადღირებული მედიკამენტების შეძენის სახსრები ამოეწურა.
--- 


ბეჭდვითი მედია
_____________________________________________________________________________ 
20.07.2016	
მედიასაშუალება: 	მესინჯერი

სახალხო დამცველმა მინდობით აღზრდისა და რეინტეგრაციის სერვისების მონიტორინგის შესახებ ანგარიში გამოაქვეყნა
საქართველოს სახალხო დამცველმა გაეროს ბავშვთა ფონდის (UNICFEF) მიერ მხარდაჭერილი პროექტის ფარგლებში – „სახალხო დამცველის აპარატის ბავშვის უფლებების ცენტრის გაძლიერება“, მინდობით აღზრდისა და რეინტეგრაციის სერვისების მონიტორინგის შესახებ სპეციალური ანგარიშების პრეზენტაცია გამართა. სახალხო დამცველის აპარატის ცნობით, ანგარიშებში წარმოდგენილია სახალხო დამცველის ბავშვის უფლებების ცენტრის მიერ, 2015 წლის 1 ივნისიდან 2016 წლის 31 მაისის ჩათვლით განხორციელებული მონიტორინგის შედეგები და სახალხო დამცველის რეკომენდაციები. მონიტორინგის ფარგლებში, სახალხო დამცველის ბავშვის უფლებების ცენტრმა შეისწავლა მინდობით აღზრდის ქვეპროგრამის 380 და რეინტეგრაციის სერვისის 110 ბენეფიციარის უფლებრივი მდგომარეობა და მეურვეობა–მზრუნველობის რეგიონული საბჭოების სხდომების მუშაობა. სახალხო დამცველის შეფასებით, აუცილებელია, რეინტეგრირებულ ოჯახთა სოციალური ფუნქციის ამაღლება, ფარდობით და უკიდურესად ღარიბ შინამეურნეობებში მცხოვრებ რეინტეგრირებულ ბავშვთა გაძლიერება და ამ მიზნით, სახელმწიფოსა და ადგილობრივი თვითმმართველობის ორგანოებს შორის კოორდინირებული სახელმწიფო პოლიტიკის შემუშავება და დანერგვა. რეინტეგრირებულ ბენეფიციართა მდგომარეობის მონიტორინგის შედეგად გამოვლინდა, რომ მომეტებული ყურადღება უნდა გამახვილდეს ბავშვების უსაფრთხოების დაცვაზე, ძალადობისა და ნებისმიერი ტიპის არასათანადო მოპყრობის ფაქტების თავიდან აცილება/აღმოფხვრაზე. მინდობით აღზრდის ქვეპროგრამის ეფექტიანობის შეფასებისას, უნდა აღინიშნოს, რომ მიუხედავად საერთაშორისო სტანდარტების მოთხოვნებისა, ნორმატიულ დონეზე, მინდობით აღზრდის სფეროში ჯერ კიდევ არ არის შემუშავებული კოორდინირებული სახელმწიფო პოლიტიკა ცენტრალური ხელისუფლებისა და ადგილობრივი თვითმმართველობის ორგანოებს შორის. პრობლემას წარმოადგენს, ასევე, სახელმწიფო დონეზე მინდობით აღმზრდელთა მომზადებისა და გადამზადების სისტემის არარსებობა, სოციალურ მუშაკთა კვალიფიკაცია. აქტუალურია ძალადობის მსხვერპლ ბავშვთა იდენტიფიკაცია და მათი რეაბილიტაცია, მინდობით აღმზრდელ მშობელთა ინფორმირებულობის დაბალი ხარისხი რთული ქცევის მართვისა და პრევენციის, სხეულებრივი დასჯისა და ფსიქოლოგიური ძალადობის აღმოფხვრის კუთხით. გამოიკვეთა, ასევე, გამოწვევები მინდობით აღზრდის სერვისში ბავშვთა განათლების, ჯანდაცვის, მათი ბიოლოგიურ გარემოში რეინტეგრაციის ხელშეწყობის კუთხით. სახალხო დამცველის რეკომენდაციით, მინდობით აღზრდის და რეინტეგრაციის პროცესების ეფექტიანობის გასაუმჯობესებლად, საქართველოს მთავრობისა და პასუხისმგებელი უწყებების მიერ უნდა მომზადდეს სპეციალური სახელმწიფო ქვეპროგრამები, განხორციელდეს მინდობით აღმზრდელ ოჯახთა სისტემური და რეგულარული გადამზადება; ყურადღება უნდა გამახვილდეს ნათესაური მინდობით აღზრდის ქვეპროგრამაში ჩართული მიმღები ოჯახებისა და ბავშვების გაძლიერებაზე, უნდა ამაღლდეს რეინტეგრირებული ოჯახების ინფორმირებულობის დონე ძალადობის, ექსპლუატაციისა და სხვა სახის არასათანადო მოპყრობის პრევენციის კუთხით, ხელი შეეწყოს ქვეპროგრამაში ჩართულ, ფარდობითი სიღარიბის პირობებში მცხოვრებ, განსაკუთრებით მაღალმთიან რეგიონებსა და შორეულ სოფლებში მცხოვრებ ბავშვთა ოჯახების სოციალურ გაძლიერებას. სახალხო დამცველი მოუწოდებს სახელმწიფო და ადგილობრივი თვითმმართველობის ორგანოებს, შეიმუშაონ და წარმართონ კოორდინირებული პოლიტიკა მინდობით აღზრდის და რეინტეგრაციის სფეროში და შეასრულონ სპეციალურ ანგარიშებში გაწერილი რეკომენდაციები.

საქართველო სოციალური პროგრესის ინდექსში
ჯანდაცვის საყოველთაო პროგრამის დეკლარირებული მიზნები და დეკლარირებული შედეგები, დიდი ალბათობით, ერთ-ერთი მიზეზია იმისა, რომ 2016 წლის „სოციალური პროგრესის ინდექსში“, რომელიც ქვეყნაში ცხოვრების ხარისხს განსაზღვრავს, საქართველო 69,17 ქულით 133 ქვეყანას შორის 54-ე ადგილზე მოხვდა. წინა წლის ინდექსთან შედარებით, საქართველოს პოზიცია 6 პუნქტით გაუმჯობესდა და დასახელებული შედეგით საშუალო სოციალური პროგრესის ზედა ზღვრის მქონე ქვეყნებს შორის მოხვდა. "სოციალური პროგრესის ინდექსი" საერთაშორისო კვლევითი პროექტის, The Social Progress Imperative-ის, კომბინირებული მაჩვენებელია, რომელიც მსოფლიოს ქვეყნების მიღწევებს სოციალური პროგრესისა და საზოგადოებრივი კეთილდღეობის მიხედვით აფასებს. სოციალური განვითარების სფეროში ამა თუ იმ ქვეყნის მიღწევის შეფასებისას ავტორები 50 მაჩვენებელს იყენებენ, რომლებიც სამ ძირითად ჯგუფშია გაერთიანებული: ადამიანის ძირითადი მოთხოვნილებები - კვება, სამედიცინო დახმარების წვდომა, საცხოვრებლით უზრუნველყოფა, წყლის, ელექტროობისა და სანიტარული მომსახურების ხელმისაწვდომობა, პირადი უსაფრთხოების დონე. ადამიანის ძირითადი კეთილდღეობა - საბაზო ცოდნის ხელმისაწვდომობა და მოსახლეობის განათლების დონე, ინფორმაციისა და კომუნიკაციის საშუალებების წვდომა, ჯანდაცვის დონე, ეკოლოგიური მდგრადობა. ადამიანის განვითარების შესაძლებლობა - პირადი და სამოქალაქო თავისუფლების დონე, ადამიანის უფლებებისა და შესაძლებლობების უზრუნველყოფა, ტოლერანტობა და ინკლუზია, უმაღლეს განათლებაზე წვდომა. როგორც აღვნიშნეთ, მთავარ მიღწევად ჯანდაცვის მიმართულებაა მიჩნეული. კვლევის თანახმად, დადებითად არის შეფასებული საქართველოს პოზიცია ჯანდაცვის ხელმისაწვდომობის კუთხით ყველა კომპონენტში (95,51 ქულა). 98,29 ქულით შეფასდა განათლებაზე ხელმისაწვდომობა, თუმცა გაცილებით ნაკლები, 70.87 ქულით არის შეფასებული პირადი უფლებები, წყალი და სანიტარია - 90.16 ქულა, ინფორმაციაზე წვდომა - 76.29 ქულა, პირადი თავისუფლება 57.12 ქულა, საცხოვრებლით უზრუნველყოფა - 74.65 ქულა, ჯანდაცვა და კეთილდღეობა - 59.24 ქულა, ტოლერანტობა და ჩართულობა - 25.93 ქულა, პირადი უსაფრთხოება - 82.49 ქულა, გარემოს ხარისხი - 53.51 ქულა, უმაღლეს განათლებაზე წვდომა - 45.95 ქულა. ასევე, როგორც მოსალოდნელი იყო, კვლევის მიხედვით, საქართველოში ყველაზე დაბალი მაჩვენებლით არის შეფასებული ტოლერანტობისა და ინკლუზიის ინდიკატორის ყველა პუნქტი, მათ შორის, რელიგიური, სექსუალური, ძალადობის, დისკრიმინაციისა და იმიგრანტების მიმართ. ასევე დაბალი მაჩვენებლით არის შეფასებული გარემოს ხარისხი და რელიგიის თავისუფლება. სოციალური პროგრესის კუთხით 2016 წლის ლიდერი ფინეთი გახდა, რომელსაც კანადა, დანია, ავსტრალია და შვეიცარია მოსდევს. რეიტინგის ბოლო ხუთეულში კი ნიგერია, ანგოლა, ჩადი, ავღანეთი ცენტრალური აფრიკის რესპუბლიკა მოხვდნენ.

რეგულაციები რომელიც სარგებელს არავის მოუტანს
პარლამენტში „თამბაქოს კონტროლის შესახებ“ კანონში ახალი ცვლილებებია ინიცირებული. ქვეყნის უმაღლეს საკანონმდებლო ორგანოში ინიციატივით გუგული მაღრაძე გაზაფხულზე შევიდა. ცვლილებები რადიკალურ ქმედებებს გულისხმობს, როგორც საზოგადოებრივი თავშეყრის ადგილებში მოწევის აკრძალვის, ისე თამბაქოსთან დაკავშირებული რიგი პროდუქციის საერთოდ აკრძალვის სახით. საკანონმდებლო ინიციატივის განხილვა საშემოდგომო სესიაზე იგეგმება, სწორედ მაშინ გადაწყდება მოხდება თუ არა ახალი რეგულაციების დაწესება. „თამბაქოს კონტროლის შესახებ“ კანონში ინიცირებული ახალი ცვლილებების თანახმად რიგი რეგულაციების დაწესება იგეგმება. მათ შორის, საზოგადოებრივი თავშეყრის ადგილებში თამბაქოს მოწევის სრული აკრძალვა, გარე რეკლამების სრული შეზღუდვა, თამბაქოსა და თამბაქოს ნაწარმის ან მისი აქსესუარის რეალიზაციის აკრძალვა იმ ფორმით, რომ ობიექტიდან მისი მიწოდება ხდება უშუალოდ ტრანსპორტში მსხდომთათვის. გარდა ამისა, თამბაქოს რეალიზაცია არ უნდა იყოს ხილული და მისთვის დახურული ყუთები უნდა გამოიყენონ სარეალიზაციო დაწესებულებებში, მათ შორის ჯიხურებში, მაღაზიებსა და სუპერმარკეტებში. კანონპროექტი ასევე ითვალისწინებს თამბაქოს ნაწარმის, მისი აქსესუარებისა და მოხმარებისთვის განკუთვნილი მოწყობილობების ყველა სახის რეკლამის აკრძალვას. ასევე გაიზრდება თამბაქოს ნაწარმის შეფუთვაზე სამედიცინო გაფრთხილების მიერ დაკავებული ფართობი 30%-დან 65%-მდე და პიქტოგრამების გამოყენება. ამასთან, მოწევა უნდა აიკრძალოს სამარშრუტო ტაქსებში, ავტობუსებსა და კერძო ტაქსებში, ეს რეგულაცია რა თქმა უნდა პირველ რიგში ამ სატრანსპორტო საშუალებების მძღოლებს ეხებათ. ახალი კანონპროექტის თანახმად აღარ იქნება ე.წ. თამბაქოს გამყიდველი მაღაზიები გზაზე, რომლებიდანაც პირდაპირ ყიდულობენ მძღოლები სიგარეტს. ამას ემატება თამბაქოს რეალიზატორთათვის სავალდებულო ლიცენზირება და კიდევ ბევრი სხვა რეგულაცია. ახალი კანონპროექტის უკვე გახდა კრიტიკის ობიექტი, როგორც სახელმწიფო ჩინოვნიკებისა და სტრუქტურების მხრიდან, ისე ბიზნესისა და ეკონომიკის ექსპერტებისგან. ყველა თანხმდება, რომ საქართველოში თამბაქოს მომხმარებელთა რაოდენობის შესამცირებლად სახელმწიფოსგან ქმედითი ნაბიჯებია გადასადგმელი, თუმცა ზემოაღნიშნული კანონპროექტის ამ რედაქციით დამტკიცება, პრობლემას არ შეამცირებს და ამასთან სხვა პრობლემებს წარმოქმნის. თუნდაც, ის ფაქტი, რომ ყველა თამბაქოს რეალიზატორი ვალდებული იქნება სპეციალური ლიცენზია აიღოს უკვე კორუფციის საფრთხეებს ქმნის. ამასთან თუ გავითვალისწინებთ იმ ფაქტს, რომ უამრავი გარე მოვაჭრე თუ მცირე მეწარმე, რომელიც თამბაქოს რეალიზაციით არის დაკავებული, უბრალოდ გაკოტრდება, რადგან ახალ რეგულაციებს ვერ დააკმაყოფილებენ. ამას დავამატოთ კაფესა და რესტორნებისთვის მოთხოვნა, რომ შექმნან სპეციალური მოსაწევი ადგილები, რომელიც მთელი ფართის 20%-ზე ნაკლები უნდა იყოს და ამასთან იზოლირებული დანარჩენი დაწესებულებისგან. ამდაგვარი ინფრასტრუქტურის შექმნა რა თქმა უნდა დამატებით ხარჯებს მოითხოვს, რაც ამ მეწარმეებმა ისევ მომხმარებლების ჯიბეებიდან უნდა ამოიღონ. შედეგად მოუწევთ სხვადასხვა მომსახურებისა თუ პროდუქციის გაძვირება. რითაც ისევ და ისევ რიგითი მომხმარებელი დაზარალდება. აღსანიშნავია, რომ ახალი რეგულაციების შემოღებით კანონპროექტის ავტორიც კი არ ელოდება საგრძნობ დადებით პროცესებს ქვეყანაში მწეველთა რაოდენობის შემცირების კუთხით. როგორც გუგული მაღრაძემ გაზეთ „რეზონანსთან“ საუბრისას განაცხადა, საერთაშორისო პრაქტიკა აჩვენებს, რომ ასეთი ტიპის კანონები მცირე შედეგს იძლევა. „მსგავსი ტიპის შეზღუდვებმა მწეველთა რაოდენობა საშუალოდ 1%-ით უნდა დაწიოს, მაგრამ ასეთი კანონპროექტი პოტენციური და არამწეველების უფლებებს იცავს,“ - განმარტავს კანონპროექტის ინიციატორი. მართლაც საერთაშორისო პრაქტიკა მოწმობს, რომ მხოლოდ რეგულაციები შედეგს არ იძლევა. ყველაზე ეფექტურ მექანიზმად მწეველთა რაოდენობის შემცირებისათვის სახელმწიფოს მიერ წარმოებული სოციალური კამპანია მიიჩნევა. როდესაც ქვეყანა სხვადასხვა საგანმანათლებლო აქტივობებით მოსახლეობას არწმუნებს, რომ მოწევა ცუდია. თუმცა, მსგავსი ტიპის კამპანიები დიდ ხარჯებთანაა დაკავშირებული. ხოლო რეგულაციების დაწესება ქვეყანაში 0,5-1%-ით ამცირებს მწეველთა რაოდენობას, თუმცა ეს შეზღუდვებიც დროში გაწელილი და მოსახლეობაზე მაქსიმალურად მორგებული უნდა იყოს, რაც ახალ კანონპროექტზე ნაკლებად ითქმის. „თამბაქოს ინდუსტრია არ არის წინააღმდეგი ახალი რეგულაციების შემოღების, მაგრამ ეს უნდა იყოს ბიზნესისთვის პროგნოზირებადი და უნდა იყოს შედეგზე ორიენტირებადი. არ მესმის რაში გვჭირდება ისეთი რეგულაცია, რომელიც უარეს შედეგს მოიტანს, არ შეამცირებს მწეველთა რაოდენობას და გაზრდის კორუფციის რისკებს? ამ მხრივ პლუსებისა და მინუსების გათვლა მნიშვნელოვანია“, - აღნიშნავს საერთაშორისო სავაჭრო პალატის ვიცე–პრეზიდენტი, ნიკოლოზ მჭედლიშვილი. ახალი კანონპროექტისადმი უარყოფითად არიან განწყობილნი, როგორც რიგი პარლამენტარებისა ისე სახელისუფლებო ჩინოვნიკებიც. როგორც გასულ კვირას გახდა ცნობილი რამდენიმე სამინისტრომ და სამთავრობო სტრუქტურამ უარყოფითი დასკვნა დადო აღნიშნულ კანონპროექტზე. „კანონპროექტში არის საკითხები, რომლებიც, ვფიქრობ, შესაძლებელია რეალურად განხორციელდეს, მაგრამ ჩემი აზრით, ცვლილებები არის ძალიან რადიკალური. რადიკალური ცვლილებები კი ყოველთვის რთულად აღსასრულებელია, რადგან იმ ჩვეულებების მკვეთრი ცვლილება, რომლებიც ადამიანებშია ერთბაშად ძნელი შესაცვლელია, იწვევს შინაგან პროტესტს და ამიტომ ადამიანები ადვილად არღვევენ ხოლმე ამ აკრძალვებს. მე ნაბიჯ-ნაბიჯ შეზღუდვების მომხრე უფრო ვიქნებოდი, ვიდრე ერთბაშად ყველას და ყველაფრის შეზღუდვის. კიდევ ერთხელ ვიტყვი, ყველანაირად უნდა შევუწყოთ ხელი, რომ შემცირდეს თამბაქოს მოხმარება და შემცირდეს ამით ზიანის მიყენება მათთვის, ვინც არ მოიხმარს. ოღონდ ეს უნდა მოხდეს გონივრულად, არა ისეთი ნაბიჯებით, რომელიც შეიძლება დარჩეს მხოლოდ ქაღალდზე დაწერილი და რეალურად არარეალიზებული.“,- აღნიშნავს პარლამენტის იურიდიულ საკითხთა კომიტეტის თავმჯდომარე, ვახტანგ ხმალაძემ. აღსანიშნავია, რომ კანონპროექტით განსაზღვრული რადიკალური რეგულაციების გარდა, რომელთა მიმართაც კრიტიკა არ წყდება, ასევე გაუგებარია ახალი მოთხოვნების შესრულების მონიტორინგის სისტემაც. ვინ უნდა გააკონტროლოს ტაქსისტი ეწევა თუ არა სიგარეტს ავტომანქანაში?! ან ვინ უნდა აზომოს ქვეყნის ყველა კაფე და ბარში არსებული მწეველთა ადგილები, მთლიანი ფართის 20%-ზე ნაკლებს შეადგენს თუ მცირედით მეტს?! აუცილებელია ხელისუფლებამ ყველა რეგულაციის შემოღების წინ კარგად აწონოს ამა თუ იმ ნაბიჯის მოსალოდნელი შედეგები და მხოლოდ შემდეგ მიიღოს გადაწყვეტილება.

მედიასაშუალება: მესინჯერი

თამბაქოს კონტროლის გამკაცრების კანონმდებლობა ჩავარდა
კანონპროექტები, რომელიც თამბაქოს კონტროლის გამკაცრებას გულისხმობდა, ჩავარდა. ამის მიზეზი კი მთავრობის წინააღმდეგობა გახდა, რადგან მათი აზრით, კანონში ამ ცვლილებებით ბიზნესი დაიჩაგრებოდა. ამის შესახებ, DFWatch-ს დაავადებათა კონტროლის არაგადამდებ დაავადებათა დეპარტამენტის უფროსმა ლელა სტურუამ უთხრა. როგორც მან აღნიშნა, თამბაქოს კონტროლის საკითხზე პარლამენტში რამდენიმე კანონპროექტიერთიანად იყო წარდგენილი და მთავრობამ ერთიანად დაიწუნა. ცვლილებების თანახმად, მოწევა სამასპინძლო დაწესებულებებში საერთოდ უნდა აკრძალულიყო. ასევე საქართველოში არსებული ყველა დაწესებულება 2018 წლამდე ვალდებული გახდებოდა მწეველებისთვის შენობაში ცალკე სივრცე გამოეყო. ცვლილება რეკლამის შესახებ კანონშიც იგეგმებოდა, რის შედეგადაც თამბაქოს ნაწარმის რეკლამა მთლიანად უნდა აკრძალულიყო. ასევე, “რადიკალურად” გაიზრდებოდა აკრძალულ ადგილას სიგარეტის მოწევაზე ჯარიმის ოდენობაც – არსებულ 20 ლარზე “ორმაგად და სამმაგად მეტად”. ცვლილებების თანახმად უნდა გაძლიერებულიყო აღსრულების მექანიზმიც. კერძოდ, კონტროლის მექანიზმი სფეროების მიხედვით დაიყოფოდა. მაგალითად, თუ ჯანდაცვის სფეროშია დარღვევა, მონიტორინგი ჯანდაცვის სამინისტროს მარეგულირებელ ორგანოს დაევალებოდა, რესტორნები და კაფე-ბარები სხვა სამინისტროს და ა.შ. ცნობისთვის, თამბაქოს კონტროლის ღონისძიებების გამკაცრებას გულისხმობს ის 5-წლიანი გეგმა, რომელიც 2013 წელს მაშინდელი პრემიერ-მინისტრის ბიძინა ივანიშვილის ხელმოწერით დამტკიცდა და 2013 -2018 წლებს მოიცავს. თუმცა გასული 3 წლის განმავლობაში მსგავსი არაფერი მომხდარა. როგორც სტურუამ DFWatch-თან საუბრისას აღნიშნა, რეგულაციები მხოლოდ იმ შემთხვევაში გამკაცრებოდა თუ პარლამენტი ახალ კანონპროექტებს მიიღებდა, რადგან მოქმედი რეგულაციები ფაქტობრივად ადმინისტრირების გარეშეა. ივანიშვილის დადგენილებაში “საქართველოს თამბაქოს კონტროლის სახელმწიფო სტრატეგიის დამტკიცების შესახებ” შესაბამისი სტატისტიკაცაა მოცემული, რომლის თანახმადაც, თამბაქოს ეპიდემია მსოფლიოში ყოველწლიურად, დაახლოებით, 6 მილიონ ადამიანს კლავს, აქედან 600 000-ზე მეტი მეორადი კვამლით იღუპება; სულ მსოფლიოში 1.2 მილიარდი ადამიანია თამბაქოზე დამოკიდებული. რაც შეეხება საქართველოს, თამბაქოს მოხმარების კუთხით მას ევროპის ქვეყნებს შორის ერთ-ერთი მოწინავე ადგილი უკავია. ჯანდაცვის მსოფლიო ორგანიზაციის მონაცემებით, საქართველოში თამბაქოსაგან გამოწვეული დაავადებებით ყოველწლიურად 9 000-დან 11 000-მდე ადამიანი იღუპება, მათ შორის 3 000- მდე პასიური მოწევის მსხვერპლია. ყოველწლიურად კი ქვეყანაში სიგარეტის 10 მილიარდი ღერი (0.5 მილიარდი კოლოფი) იყიდება, რაც დაახლოებით 0.58 მილიარდ ლარს შეადგენს. ამავე ორგანიზაციის მიერ 2010 წელს ჩატარებული კვლევით, საქართველოში თამბაქოს გამოკითხულთა 30.3% (მამაკაცების 55.5% და ქალების 4.8%) მოიხმარს. ის, რომ ქვეყანაში მოქმედი კანონმდებლობის აღსრულება სათანადოდ არ ხორციელდება, კანადის საერთაშორისო განვითარების კვლევების ცენტრის (IDRC) მხარდაჭერით, ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ განხორციელებულმა კვლევამაც დაადასტურა. კვლევის თანახმად, მიუხედავად იმისა, რომ კანონით აკრძალულია, სავაჭრო ობიექტების 92%-ი თამბაქოს ნაწარმით ვაჭრობს, სავაჭრო ობიექტების 2%-ში თამბაქოს ნაწარმი იმ სექციებშია განლაგებული, სადაც ბავშვებისთვის განკუთვნილი პროდუქცია იყიდება, თამბაქოს ყიდის ასევე სკოლებიდან 50 მეტრზე ახლოს განლაგებული ობიექტების 85%. გარდა ამ დარღვევებისა, კვლევის თანახმად, საქართველოში ძირითად პრობლემას თამბაქოს ნაწარმით მოვაჭრე ობიექტების მონიტორინგისა და შემოწმების სისტემის არარსებობა წარმოადგენს.

